
ILMO. SR. ALCALDE-PRESIDENTE DO EXCMO. CONCELLO DE VIGO

Ignacio López-Chaves Castro, concelleiro do grupo municipal do Partido Popular, formula para o seu debate e aprobación en pleno, se houbera lugar, a seguinte MOCIÓN

ANTECEDENTES

O abandono que sofre esta cidade en materia de limpeza non podemos máis que califica-lo de “alarmante”. A suciedade afecta de xeito especial ás zonas obxecto de prácticas xa habituais coma o botellón e as pintadas. A xuízo do grupo municipal do Partido Popular, cada vez son máis os espacios da cidade afectados por estas novas modas. Ante isto, chámano-la atención a falla de actuación do Goberno municipal. 

Lugares coma a Praza da Estrela ou o Paseo das Avenidas amanecen de xeito habitual as mañás de domingo cheos de botellas e lixo o que, ademais de reflectir unha imaxe terceiromundista da cidade, supoñen un grave risco para os nenos e maiores que pasean por alí. O parque do Castro e o entorno do instituto, a praza do Berbés, a de Portugal, a do mercado do Progreso..., son moitas as zonas que están a sufrir as consecuencias do botellón, sobre todo durante as fins de semana. 


O Goberno anunciou plans para combater estas prácticas e minimiza-los seus efectos, pero o número de efectivos dedicados a esta tarefa os domingos, ó noso xuízo, non permite garanti-la correcta limpeza dunha cidade. Por iso, dende o PP propoñemos que o goberno solucione este problema e adapte o prego de condicións da limpeza da cidade ás novas necesidades incrementando, por exemplo, o escaso persoal que limpa os domingos, especialmente nas zonas afectadas polo botellón.


Queremos tamén lembrar ó goberno outro dos graves problemas que ten que ver coa limpeza, como é a proliferación das pintadas nas máis diversas zonas da cidade e que afectan de xeito especial ás fachadas dos edificios. Esta situación motivou as críticas do Valedor do Pobo, que requeriu ó Concello unha solución a este tema.

Expostos os antecedentes, se somete a debate e votación a seguinte

MOCIÓN

· O grupo municipal do Partido Popular pide ó Goberno municipal que poña en marcha medidas reais para solucionar os problemas de limpeza que ocasionan novas prácticas coma o botellón incrementando, por exemplo, o persoal de limpeza viaria que traballa os domingos.

· Ademais, pedimos que fixen os prazos de execución do plan que queren poñer en marcha para rematar coas pintadas.

Vigo, 17 de novembro de 2003

Ignacio López-Chaves Castro


Concelleiro do grupo municipal do Partido Popular
